
Wie so vieles in dieser Zeit konnte 
auch die 90. Hauptversammlung des 
Landfrauenvereins Rüegsbach nicht in 
gewohnter Form stattfinden. Anstelle 
eines gemütlichen Zusammenseins nach 
den statutarischen Traktanden musste 
die HV in schriftlicher Form abgehalten 
werden. Der starke Rücklauf der ver-
sandten Stimmzettel zeugt jedoch nach 
wie vor von einem grossen Interesse 
am Verein. Das Protokoll der letzten 
HV, der Jahresbericht der Präsidentin 
und die Jahresrechnung wurden ein-
stimmig genehmigt. Leider musste der 
Verein im vergangenen Jahr von zwei 
Mitgliedern Abschied nehmen und fünf 
Frauen sind aus dem Verein ausgetre-
ten. Somit zählt der Landfrauenverein 
per März 2021 152 Mitglieder. Infolge 
Amtszeitbeschränkung verlassen Doris 
Künzi und Margreth Hirsbrunner den 
Vorstand. Mit den neu gewählten Heidi 
Steffen und Hanna Jörg ist der Vorstand 
wieder komplett.
Ein vielfältiges Programm an Vereinsak-
tivitäten wie Kurse und Ausflüge ist in 
der Pipeline und kann, sobald wieder 
möglich, gestartet werden. Da die 90. 
Hauptversammlung nicht gebührend 
gefeiert werden konnte, wurde eine 
Chronik des bisherigen Vereinslebens 
erstellt und an die Mitglieder versandt.
 zvg

Es folgen einige Auszüge aus  
90 Jahren Vereinsgeschichte:
«Trotz Zwiefu u Bedänke uf Site vo de 
Manne hei sech 1931 nün Froue gwagt, 
ä Landfroueverein z’gründe. Stell me 
sech vor, denn het me no nüt gwüsst vo 
Froue stimmrächt u Emanzipation. Doch 
hei sech di Froue gwagt, säuber öppis 

uf d’Bei z’steue u wie mir gseh, isches 
guet cho. 

Di muetige Gründerinne si gsi:
Frou Berta Schmid, Unger Scheidegg
Frou Rosette Stalder, Houete
Frou Anneli Flückiger, Neuhuus
Frou Lina Mosimaa, Oberrüegsbach
Frou Berta Reinhard, Rüegsbach
Frou Rosa Flückiger, Ibach
Frou Sophie Widmer, Hofhüsli
Frou Berta Burkhalter, Bachhuus
Frou Rosa Stalder, Sagi Rüegsbach

Scho dennzumau hei si Vorträg aglost u 
Kurse düregfüehrt. Zum Bispiu: Milch-
verwärtigs-, Suppe- u Chäslikürs u ä 
Trachtenäikurs.

Di erschti Vereinsreis im 1936 sig i 
hausbrächerischer Fahrt ufe Wissestei 
gange. Dene Froue hei no lang d’Elleböge 
u d’Füess weh tah vom Versteue.

I de Chriegsjahr heisi Läbesmittu, 
Chleider u Schueh gsammlet oder si 
hei de 70 internierte polnische Soldate 
d’Wösch bsorget u ou mitne Wiehnachte 
gfiiret.
.
Im 1953 hets di Froue tüecht, mi sött 
öpis für di euteri Generation mache.
Drufabe si du 33 Grossmüetteni u Tan-
tene i z’Schueuhuus iglade worde. 22 
Froue si cho u de het ou dr Fotograf nid 
dörfe fähle!

D’Manne hei du gli eis z’Gfüeu gha, 
si chömi z’churz. Kurse, Vorläsige, 
Houptversammlig, Lismernamittag, 
Reise u Grossmüettinenamittag u si söue 
doheime blibe u zur Sach luege. Mi isch 

du rätig worde, im 1960 z’erscht Mau ä 
Autlütefahrt z’mache. Mit 17 Privatouto 
sisi uf Thun id Schadou gfahre. 

Dür die Jahr isch dr Verein stetig gwach-
se u im 1969 het me bereits 100 Mit-
glieder zeut. Für d’Autlütefahrt z’finan-
ziere hei d’Froue tüechtig Burebrot u 
Züpfe bache u chüechlet.

Am 1.11.1977 isch ame Infoalass ori-
entiert u diskutiert worde, ob ä Chin-
dergarte nötig wär. Bereits im Früehlig 
1978 het in Rüegsou u im Rüegsbach ä 
Teuzyt-Chindergarte gstartet.

Am 6.3.1981 isch ar Jubiläumshoupt-
versammlig z’50-jährige Bestehe gfiiret 
worde. Am Namittag isch d’HV gsi u am 
Obe het ä Musigkappäue zum Tanz igla-
de. Ehemänner u Bekannti si zum zwöite 
Teu ou härzlech iglade gsi.

1984 hei d’Landfroue ä Männerchoch-
kurs organisiert. D’Ehefroue si am 
letschte Obe iglade gsi u kulinarisch 
verwöhnt worde. Ir Hoffnig, dass doch di 
Manne i Zuekunft öppe mau dr Choch-
löffu schwinge.

Uf Vorschlag vome Vereinsmitglied het 
dr Vorstang 1986 z’erscht mau nachere 
Vorstandssitzig uf Chöschte vom Verein 
dörfe äs Nachtässe gniesse.

Im Jahr 1988 isch dr erscht Bachware-
verchouf am Herbschtmärit im Rüegs-
ouschache düregfüehrt worde. Bis 1988 
isch me z’Bachnige mitem Outo vo Huus 
zu Huus gah verchoufe.»

Weitere Informationen zum Landfrauenverein 
Rüegsbach auf der Website www.landfrou.ch.

Hauptversammlung mit Jubiläum
Der Landfrauenverein Rüegsbach kann auf eine 90-jährige Vereinsgeschichte zurückblicken

